
Fjar­
nám bjóð­
ar kunning

Tíðind síða 9

Sverri 
61 ár á 
skipsdekki

Er tað hol í høvdið at fara undir 
tunlarnar norður um Fjall eftir tí 
leisti, sum níggju andstøðutingfólk 
skjóta upp?

Tað er so spurningurin. Tí jú, vit 
vita væl, at hetta landsstýrið eins 
og undanfarna landsstýrið gjørdi 
eina raðfesting, sum sigur, at tunl­
arnir á Borðoynni skulu bíða nakað 
enn.

Og ja vit vita eisini væl, at um 
viljin hjá andstøðuni var har, tá 
andstøðan var samgonga, so kundu 
tunlarnir longu verið komnir.

Men soleiðis er politikkur. Góðu 
hugskotini sita leysari, tá tingfólk 
eru í andstøðu – og brisklið til tey 
ráðandi er tilsvarandi harðari.

Men uppskotið hjá teimum 
níggju andstøðutingfólkum er tó 
mikið áhugavert. Eitt er kreativa 
loysnin at lata partafelagið Norð­
oyatunnilin standa fyri ætlanini. 
Hetta verður gjørt til tess, at bygg­
ingin kann liggja í einum partafel­
ag, og harvið kann játtanin til verk­
ætlanina drýggjast longur, enn tey 
árini, verkætlaini verður framd. 

Fyri ta næsta er tað áhugavert, 
at níggju tingfólk úr andstøðuni 
– fýra úr Fólkaflokkinum – mæla 
til eina slíka samhaldsfasta verk­
ætlan. Um hetta verður samtykt, 
so hava vit fyrsta part av eini sam­
haldsfastari loysn á, hvussu vit 
kunnu byggja tunlar – og fyri tað 

samferðsluna sum heild – í Føroy­
um við samhaldsføstum brúkara­
gjøldum.

Tað er í sjálvum sær áhugavert.
Summir politikarar duga betur 

taktikk enn aðrir. Ein teirra var An­
finn Kallsberg, fyrrverandi formað­
ur Fólkafloksins. 

Tað var als ikki av tilvild, at hann 
stríddist fyri, at Viðareiðistunnilin 
varð gjørdur, áðrenn tunlarnir 
norður um Fjall, sum annars hevði 
verið nógv logiskari.

Men Anfinn Kallsberg visti væl, 
at komu tunlarnir norður um Fjall 
áðrenn Viðareiðistunnilin, so kundi 
hann skjóta ein hvítan píl eftir Við­
areiðistunlinum. Men við at gera 

hann fyrst, so fór trýstið at standa 
við – og økjast – fyri at fáa tunn­
ilsverkætlanina norður um Fjall 
framda. Tað er hetta trýstið, sum 

vísir seg nú. 
Eingin sigur nakran ringan fyri 

at brokka seg um gomlu tunlarnar 
norð um Fjall. Tí teir eru bara ikki 
tíðarhóskandi, hóast teir vóru eitt 
fantastiskt frambrot, tá teir vóru 
bygdir fyri hálvari øld síðani.

Spurningurin er, um vit hava 
ráð, um vit kunnu loyva okkum at 
hita búskapin meira, ella um vit 
skulu umraðfesta.

Fíggingarleisturin er í øllum før­
um áhugaverdur.

samhaldsføst loysn í eygsjón?

Tey vera umleið 60 fólk, sum 
verða til kórsetingina hjá 
Heindriki prinsi. Tað skrivar 
kongshúsið í fráboðan.

Jarðarferðin – ella kórset­
ingin – verður í morgin úr 
Christiansborg Slotskirke.

Margreta drotning, 
kongsfamiljan, umboð fyri 
fronsku familjuna hjá Heind­
riki prinsi, umboð fyri al­
menna Danmark og umboð 
fyri hóvið verða við til kór­
setingina.

Hvørjir gestirnir eru, 
verður ikki upplýst. Pia 
Kjærsgaard, folkatingsfor­
kvinna, og Lars Løkke Ras­
mussen, forsætisráðharri, 

hava sagt, at tey eru boðin 
við.

Í morgin klokkan 10:30 
danska tíð koma gestirnir til 
Christiansborgs Slotskirke, 
og eitt korter seinni kemur 
kongsfamiljan.

Hátíðarløtan varir frá 
klokkan 11:00 til 11:45. Gestir­
nir fara úr kirkjuni klokkan 
12.

Fríggadagin var kistan við 
prinsinum koyrd av Fredens­
borg Slotti til Christiansbog 
Slotskirke.

Kistan var borin inn í 
kirkjuna av tíggju offiserum 
frá Den Kongelige Livgarde.

Í slotskirkjuni var eitt 

lítið hátíðarhald. Umleið 25 
fólk vóru við, og tað vardi ein 
slakan hálvan tíma.

Í kirkjuni liggur prinsurin 
á castrum doloris. Tað er ein 
pallur, har afturlætna kist­
an stendur, og har almenn­
ingurin kann koma at síggja 
hana.

Í gjár vóru tilsaman 8441 
fólk inni í kirkjuni, har aft­
urlætna faggbreidda kistan 
stóð á lítla pallinum, og 
leygardagin nýttu 5081 fólk 
høvið.

/ritzau/

60 sleppa at fylgja Heindriki

Áhugavert at andstøðan 
kemur við samhaldsfastari loysn

asdasd

Trúgvandi baptistar og 
adventistar eru tryggari í 
ferðsluni enn ikki-trúgv­
andi. 

Tað er ein av niðurstøð­
unum hjá Niels Christian 
Hvidt, professara í teologi 
frá Syddansk Universitet, 
nú hann hevur funnið fram 
til nýggj úrslit í 10 ára gaml­
ari kanning. Tað skrivar Tv2 
í dag. 

Kanningin vísir, at tað 
er 92 prosent minni vandi 
fyri, at trúgvandi kvinnur 
enda í ferðsluóhappi, enn 
ikki trúgvandi kvinnur. Fyri 
menn er váðin 97 prosent 
minni. Niels Christian Hvide 

sigur við Tv2, at tað kunnu 
vera fleiri orsøkir til úrslitið.

– Vit vænta, at tað hevur 
nakað við tað at gera, at tey 
trúgvandi drekka minni rús­
drekka, ansa betri eftir øðr­
um í ferðsluni orsaka av boð­
num um næstrakærleika, og 
at tey hava eitt róligari sinn, 
sum gevur róligari ferðslu, 
sigur hann.

Kanningin vísir eisini, at 
trúgvandi hava munandi 
minni kjans fyri at fáa krabb­
amein og diabetis. 

Hinvegin vísir kanningin, 
at sjúkan Parkinsons sæst 
oftari hjá trúgvandi enn hjá 
ikki-trúgvandi.

Trúgvandi eru 
tryggari í ferðsluni

